
Kæru gestir.

Verið hjartanlega velkomin og gleðilega hátíð! 

Óskin rættist hjá unnendum og aðstandendum Sönghátíðar í Hafnarborg: það tekst að 
halda hátíðina í ár þrátt fyrir kófið og – það sem meira er – einstakt úrval tónlistarmanna 
mætir til leiks með fjölbreytta dagskrá. Samkenndin sem við höfum öll fundið svo sterkt 
fyrir undanfarið er þema hátíðarinnar í ár. Við veltum því fyrir okkur hvernig tónlist og ljóðlist 
tjá sammannlegar tilfinningar þvert á tíma og lönd, hjálpa okkur að skilja okkur sjálf og að 
setja okkur í spor annarra. 

Hátíðin hefur aldrei verið eins stór og nú. Átta tónleikar eru í boði með íslenskri og erlendri 
tónlist frá endurreisnartímabilinu til okkar daga. Framúrskarandi söngvarar koma fram, allt 
frá þeim ungu og efnilegu til þeirra heimsþekktu sem sungið hafa við Metropolitan-óperu-
húsið, úrvals sönghópa og hljóðfæraleikara. Hátíðinni lýkur með tónleikum til heiðurs einu 
ástsælasta tónskáldi Íslands, Jóni Ásgeirssyni. 

Markmið Sönghátíðar eru að koma sönglist, söngvurum, söngtækni og söngbókmenntum á 
framfæri með tónleikum, námskeiðum og myndböndum og að auka við menningarframboð 
yfir sumartímann. Hlustendur og tónlistarflytjendur framtíðarinnar eru börn í dag. Því búum 
við þeim til vettvang til þess að prófa sig áfram í tónlistarsköpun og -iðkun á margvíslegum 
námskeiðum fyrir börn á aldrinum 6 mánaða til 12 ára. Ungir söngvarar og nemendur sækja 
master class námskeið hjá einum reyndasta og virtasta söngvara Íslands, Kristni Sig-
mundssyni, þar sem þeir víkka sjóndeildarhringinn og koma fram á opinberum tónleikum. 

Félag íslenskra söngkennara stendur árlega fyrir söngkeppninni Vox Domini sem hátíðin 
vinnur með. Gunnlaugur Bjarnason, sem hlaut verðlaunin „Rödd ársins“ og lenti í fyrsta sæti 
í framhaldsflokki, kemur fram á lokatónleikum Sönghátíðar en Ólafur Freyr Birkisson, sem 
var í öðru sæti í framhaldsflokki, fékk þátttöku í master class námskeiði Kristins Sigmunds-
sonar í verðlaun.

Á Sönghátíð í Hafnarborg er horft til framtíðar og út fyrir landsteinana með því að birta á 
YouTube myndbandsupptökur af tónleikum. Á YouTube-síðunni birtast einnig viðtöl sem 
Guðrún Jóhanna Ólafsdóttir tekur við söngvara um söngtækni. Myndböndin vekja athygli á 
íslenskri tónlist, söngvurum og þekkingu þeirra, sem tónlistarunnendur, söngnemendur og 
söngvarar hvar sem er geta lært af og notið. 

Við þökkum Hafnarborg fyrir einstaklega gjöfult samstarf, sem og bakhjörlum hátíðarinnar, 
Hafnarfjarðarbæ, Landsbankanum og Tónlistarsjóði, stuðninginn. 

Góða skemmtun!

Guðrún Jóhanna Ólafsdóttir og Francisco Javier Jáuregui,
stofnendur og stjórnendur Sönghátíðar í Hafnarborg

Sönghátíð í Hafnarborg  er nú haldin í fjórða sinn og er hátíðin orðin fastur liður í starfsemi 
lista- og menningarmiðstöðvarinnar. Guðrún Jóhanna Ólafsdóttir, listrænn stjórnandi há-
tíðarinnar, á veg og vanda af skipulagningu hennar og stendur hér vaktina í undirbúningi 
og framkvæmd ásamt Francisco Javier Jáuregui, gítarleikara. Í ár er boðið upp á einkar 
metnaðarfulla dagskrá þar sem helstu söngvarar landsins koma fram ásamt þeim sem eru 
að stíga sín fyrstu skref í undraveröld raddarinnar.

Hátíðin samanstendur af tónleikum og námskeiðum bæði fyrir börn og fullorðna, byrjendur 
og lengra komna. Í ár er sérstök áhersla lögð á námskeið fyrir börn og boðið upp á námskeið 
þar sem unnið er bæði með myndlist og tónlist. Markmið Hafnarborgar er að vera opinn 
vettvangur þar sem hinar ólíku listgreinar geta átt í skapandi samtali, sem leiðir okkur á vit 
nýrra ævintýra, og eru slík námskeið mikilvægur liður í því.
 
Umgjörðin um Sönghátíðina er að þessu sinni sýningin efni:viður, þar sem teflt er saman 
verkum listamanna og hönnuða með mismunandi bakgrunn og ólíkar áherslur í myndmáli, 
sem eiga það þó sammerkt að vinna með við í einni eða annarri mynd, þegar þau framkalla 
hugmyndir sínar. Sýningin er hluti af hönnunarhátíðinni HönnunarMars, sem vegna farald-
ursins sem nú gengur yfir heimsbyggðina er haldin í júní.

Ég vil þakka öllu listafólkinu sem leggur fram krafta sína svo hátíðin megi verða að veru-
leika, sérstaklega þeim Guðrúnu Jóhönnu og Javier. Einnig vil ég þakka starfsfólki Hafnar-
borgar sem leggur nótt við dag svo allt megi ganga vel fyrir sig og gestir njóta menningar í 
sól og sumaryl. 

Um leið og ég býð þig, kæri gestur, velkominn hingað í húsið hvet ég þig til að huga að smit-
vörnum, virða fjarlægðarmörk eins og kostur er, þvo hendur og spritta.

Ágústa Kristófersdóttir,
forstöðumaður Hafnarborgar

SÓLIN HEIM ÚR SUÐRI SNÝR

Söngflokkurinn Hljómeyki
Þorvaldur Örn Davíðsson stjórnandi

Snorri Sigfús Birgisson (f. 1954) Afmorsvísa (Páll Vídalín) 
Sigursveinn D. Kristinsson (1911-1990) Sólin heim úr suðri snýr (Jónas Hallgrímsson) 
Ísl. þjóðlag, úts. Hildigunnur Rúnarsd. (f. 1964)  Lömbin skoppa hátt með hopp (þjóðvísa) 
Ingi T. Lárusson (1892-1946) Sumarkveðja (Páll Ólafsson) 
Hildigunnur Rúnarsdóttir  Árþula (þjóðvísa) 
Ísl. þjóðlag, úts. Smári Ólason (f. 1946)  48. Passíusálmur (Hallgrímur Pétursson) 
Þorkell Sigurbjörnsson (1938-2013) 121. Davíðssálmur (biblíutexti) 
Þorvaldur Örn Davíðsson (f. 1990) 43. Davíðssálmur (biblíutexti)

 HLÉ

Þorkell Sigurbjörnsson  Til þín, Drottinn hnatta og heima (Páll Kolka) 
Þorkell Sigurbjörnsson  Englar hæstir, andar stærstir (Matthías Jochumsson) 
Bára Grímsdóttir (f. 1960)  Eg vil lofa eina þá (gamalt helgikvæði) 
Jórunn Viðar (1918-2017),  Vökuró (Jakobína Sigurðardóttir) 
úts. Þorvaldur Örn Davíðsson   
Hildigunnur Rúnarsdóttir  Gleðin (Þorsteinn Valdimarsson) 
Emil Thoroddsen (1898-1944),  Mitt er ríkið (Guðmundur Guðmundsson) 
úts. Hugi Guðmundsson (f. 1977)  
Sigfús Einarsson (1877-1939)  Ég á það heima (Hulda) 
Emil Thoroddsen  Hver á sér fegra föðurland (Hulda) 
Þórarinn Guðmundsson (1896-1979)  Land míns föður (Jóhannes úr Kötlum) 
Hafliði Hallgrímsson (f. 1941) Fjögur íslensk þjóðlög: 
  -Nú vil ég enn í nafni þínu (Hallgrímur Pétursson) 
  -Hættu að gráta hringaná (Jónas Hallgrímsson) 
  -Sof þú blíðust (þjóðvísa) 
  -Veröld fláa (Rósa Guðmundsdóttir)

 HLJÓMEYKI

FIMMTUDAGUR | 02.07.2020 | KL. 20:00

Aðalheiður Ólafsdóttir
Alda Úlfarsdóttir
Björn Bjarnsteinsson
Björn Hjaltason
Brynhildur Auðbjargardóttir
Egill Gunnarsson
Finnur Jónsson

Freyja Jónsdóttir
Gerður Guðmundsdóttir
Gunnlaugur Bjarnason
Helga Magnúsdóttir
Hildigunnur Rúnarsdóttir
Hjörtur Þorbjörnsson
Pétur Húni Björnsson

Skúli Hakim Mechiat
Svanhildur Óskarsdóttir
Úlfur Sveinbjarnarson
Valgerður G. Halldórsdóttir
Þorbjörn Rúnarsson

FJÖLSKYLDUTÓNLEIKAR

Söngvar og ævintýri úr ýmsum áttum

Valgerður Guðnadóttir sópran
Matthías Stefánsson fiðla

Sigurður Helgi Oddsson píanó

Á tónleikunum koma einnig fram börn á tónlistar- og myndlistarnámskeiði 
 Sönghátíðar í Hafnarborg undir stjórn Ingibjargar Fríðu Helgadóttur og  

Sigurðar Inga Einarssonar

Alan Menken (f. 1949)  Vindsins litadýrð úr Pocahontas (Stephen Schwartz)
 Allt annað líf úr Litlu hafmeyjunni (Stephen Schwartz)

Sigurður Rúnar Jónsson Lög úr leikritinu Öskubusku (1978)  
eða Diddi fiðla (f. 1960) við texta eftir Þórarin Eldjárn: 
 - Söngur Öskubusku 
 - Galdrabragur 
 - Nú heldurðu í glauminn 
 - Hégómatríó mæðgnanna

Sænskt þjóðlag  Hårgalåten (þjóðvísa)

Sænskt þjóðlag  Ach Värmeland du sköna (Anders Fryxell)

Halfdan Kjerulf (1815-1868) Vísa Ingiríðar (Bjørnstjerne Bjørnson,  
 ísl. þýð. e. Jón Ólafsson)

Jacob Gade (1879-1963) Tango jalousie

Þýskt lag Maístjarnan (tangó) (Halldór Kiljan Laxness)

Valgeir Guðjónsson (f. 1952) Vikivaki (Jóhannes úr Kötlum)

FÖSTUDAGUR | 03.07.2020 | KL. 17:00

LAUGARDAGUR | 04.07.2020 | KL. 17:00

ÓPERUGALA

Dísella Lárusdóttir sópran
Bjarni Thor Kristinsson bassi

Antonía Hevesi píanó

Giacomo Puccini (1858-1924) Vecchia zimarra senti
 aría Collines úr La bohème 

 Chi il bel sogno di Doretta? 
 aría Mögdu úr La rondine 

Pjotr Ilyich Tchaikovsky (1840-1893) Ljubvi fse vozrasti pokorni 
 aría Gremins úr Évgení Onegin

Gaetano Donizetti (1797-1848) Regnava nel silenzio 
 aría Luciu úr Lucia di Lammermoor 

Wolfgang Amadeus Mozart (1756-1791) Wer ein Liebchen hat gefunden 
 aría Osmins úr Brottnáminu úr kvennabúrinu

 Ach ich liebte 
 aría Konstönzu úr Brottnáminu úr kvennabúrinu

 Bei Männer welche Liebe fühlen 
 dúett Paminu og Papegenó úr Töfraflautunni 

 HLÉ

Giuseppe Verdi (1813-1901)  Il lacerato spirito 
 aría Jacopos úr Simon Boccanegra 

 È strano... Sempre libera 
 aría Violettu úr La traviata 

Richard Wagner (1813-1883)  Mein Herr und Gott 
 aría Hinriks konungs úr Lohengrin

Gustave Charpentier (1860-1956) Depuis le jour
 aría Louise úr samnefndri óperu

Charles Gounod (1818-1893) Vous qui faites l’endormie 
 aría Mèphistophélès úr Faust

Gaetano Donizetti Quanto amore ed io spietata 
 dúett Adinu og Dulcamara úr Ástardrykknum



7

SAMÚÐARSÖNGVAR

Eyjólfur Eyjólfsson tenór og barokkflauta
Guðrún Jóhanna Ólafsdóttir mezzósópran

Francisco Javier Jáuregui gítar

Henry Purcell (1659-1695)          Fairest Isle (John Dryden) 

Robert Johnson (c. 1583-1633)   Have You Seen the Bright Lily Grow? (Ben Jonson)
                                                 Dear, Do Not Your Fair Beauty Wrong (Thomas May)

Philip Rosseter (1568-1623)       When Laura Smiles (Thomas Campion)                                                 

John Dowland (1563-1626)        Flow My Tears (John Dowland)                 
                                                 Come Ye, Heavy States of Night (John Dowland)
 Come Again! (ljóðskáld óþekkt)

Francisco Javier Jáuregui (f. 1974)          She Moved Through the Fair (Padraic Colum)

Matthias von Holst (1767-1854)    Scottish Melodies: 
                                                   -Ye Banks and Braes (Robert Burns)                        
                                                   -Oh, My Love Is Like a Red, Red Rose (Robert Burns)      
 -We’re a’ Noddin (Robert Burns)

 HLÉ

Alessandro Scarlatti (1660-1725)             O cessate di piagarmi (úr óperunni Pompeo)

Giovanni Paisiello (1740-1816)                  Nel cor più non mi sento (úr óperunni La molinara)

Giulio Caccini (1551-1618) Amarilli, mia bella (Alessandro Guarini)

Giovanni Paisiello                                   Chi vuol la zingarella (úr óperunni Gli zingari in fiera)

Antonio Cesti (1623-1669)              Intorno all’idol mio (úr óperunni Orontea)

Francisco Javier Jáuregui (f. 1974)  The Religion of Love (Ibn Arabi)   

Francisco Javier Jáuregui Sefardískir söngvar:
                                          -Nani, nani (þjóðvísa) 
                                          -Yo m’enamorí d’un aire (þjóðvísa)

SUNNUDAGUR | 05.07.2020 | KL. 17:00

ÞRIÐJUDAGUR | 07.07.2020 | KL. 20:00

ALDASÖNGUR OG ÍSLENSKAR GERSEMAR

Cantoque Ensemble
Steinar Logi Helgason stjórnandi

Íslenskt þjóðlag Drottins móðir milda og góða (þjóðvísa)

Jórunn Viðar (1918-2017), Vökuró (Jakobína Sigurðardóttir) 
úts. Sara Grímsdóttir (f. 1981) 

Þóra Marteinsdóttir (f. 1978) Örlög (Ása Hlín Benediktsdóttir)

Snorri Sigfús Birgisson (f. 1954)  Afmorsvísa (Páll Vídalín)

Hildigunnur Rúnarsdóttir (f. 1964) Syngur sumarregn (Hildigunnur Halldórsdóttir)

Jón Nordal (f. 1926) Aldasöngur (Bjarni Jónsson Borgfirðingaskáld)

 HLÉ

Hafsteinn Þórólfsson (f. 1977)  2020 (Bjarni Jónsson Borgfirðingaskáld)

Hjálmar H. Ragnarsson (f. 1952) Gamalt vers (þjóðvísa)

Bára Grímsdóttir (f. 1960) María, drottins liljan (þjóðvísa)

Atli Heimir Sveinsson (1938-2019) Maríukvæði (Halldór Laxness)
 Haustvísur til Maríu (Einar Ólafur Sveinsson)

Þorvaldur Örn Davíðsson (f. 1990) Lofsöngur Maríu (Ólafur Guðmundsson í Sauðanesi)

Steinar Logi Helgason (f. 1990) Upp vek þú málið mitt  
 (Bjarni Jónsson Borgfirðingaskáld, úr Aldasöng)

MASTER CLASS TÓNLEIKAR
nemenda Kristins Sigmundssonar

Hrönn Þráinsdóttir píanó

Á tónleikunum koma fram virkir nemendur á master class námskeiði Kristins 
á Sönghátíð í Hafnarborg 6. – 9. júlí 2020

Söngvarar:

Efnisskrá verður birt samdægurs

FIMMTUDAGUR | 09.07.2020 | KL. 20:00

Anna Guðrún Jónsdóttir
Dagbjört Andrésdóttir
Guðrún Ösp Sævarsdóttir
Halldóra Ósk Helgadóttir
Íris Sveinsdóttir
Jara Hilmarsdóttir
Oddur Þór Vilhelmsson

Ólafur Freyr Birkisson
Rosemary Atieno Odhiambo
Sigmar Svanhólm Magnússon
Sigurbjörg Telma Sveinsdóttir
Sindri Rögnvaldsson
Þórhildur Steinunn Kristinsdóttir
Þórunn Rögnvaldsdóttir

NÁMSKEIÐ Á SÖNGHÁTÍÐ Í HAFNARBORG 2020

29. júní – 3. júlí:  
Tónlistar- og myndlistarnámskeið  

fyrir 6-12 ára 
Ingibjörg Fríða Helgadóttir og  

Sigurður Ingi Einarsson - tónlist 
Ólöf Bjarnadóttir og  

Unnur Mjöll S. Leifsdóttir - myndlist

30. júní og 1. júlí:  
Söngnámskeið fyrir nemendur á  

grunn- og miðstigi 
Guðrún Jóhanna Ólafsdóttir

4. – 5. júlí:  
Tónlistarsmiðja fyrir 3-5 ára  

með foreldrum 
Valgerður Jónsdóttir

6. – 9. júlí:  
Master class fyrir söngnemendur 

Kristinn Sigmundsson

11. og 12. júlí:  
Krílasöngur fyrir 6-18 mánaða  

með foreldrum 
Svafa Þórhallsdóttir

Skráning á námskeið fer fram í gegnum netfangið hafnarborg@hafnarfjordur.is

LAUGARDAGUR | 11.07.2020 | KL. 17:00

THE MODERN ROMANTIC

Stuart Skelton tenór
Matthildur Anna Gísladóttir píanó

Percy Grainger (1882-1961)  Tvö þjóðlög:
 -Willow, Willow (þjóðvísa)
 -Bold William Taylor (þjóðvísa)

Franz Liszt (1811-1886)  Fjögur ljóð eftir Victor Hugo:
 -Oh! quand je dors 
 -S’il est un charmant gazon 
 -Enfant, si j’étais roi! 
 -Comment, disaient-ils 

Richard Wagner (1813-1883)  Wesendonck Lieder:
 -Der Engel 
 -Stehe still 
 -Im Treibhaus 
 -Schmerzen 
 -Träume 

Sigvaldi Kaldalóns (1881-1946) Þú eina hjartans yndið mitt  
 (Guðmundur Geirdal)

 HLÉ

Erich Korngold (1897-1957) Lieder des Abschieds, Op 14 
 við ljóð eftir Ernst Lothar:
 -Sterbelied 
 -Dies eine kann mein Sehnen nimmer fassen 
 -Mond, so gehst Du wieder auf 
 -Gefaßter Abschied

Joaquín Turina (1882-1949) Poema en forma de canciones
 -Dedicatoria 
 -Nunca olvida 
 -Cantares 
 -Los dos miedos 
 -Las locas por amor 

JÓN ÁSGEIRSSON – HEIÐURSTÓNLEIKAR

Guðrún Jóhanna Ólafsdóttir mezzósópran, Gunnlaugur Bjarnason baritón,
Herdís Anna Jónasdóttir sópran, Hrólfur Sæmundsson baritón,

Kristinn Sigmundsson bassi, Anna Guðný Guðmundsdóttir píanóleikari,
Francisco Javier Jáuregui gítarleikari

Tónlist eftir Jón Ásgeirsson (f. 1928)

Gunnlaugur og Anna Guðný: Nú snýr þú jörð (Halldór Kiljan Laxness)
 Næturljóð (Vilborg Dagbjartsdóttir)
 Skurðlæknasöngur (Jónas Árnason)

Guðrún og Javier:  Hjá lygnri móðu (Halldór Kiljan Laxness)

Guðrún og Anna Guðný: Hvíslar mér hlynur (Jóhann Sigurjónsson)
 B-moll sónatan (Vilborg Dagbjartsdóttir)
 Vorvísa (Halldór Kiljan Laxness)

Guðrún og Javier:  Vísur Vatnsenda-Rósu (Rósa Guðmundsdóttir)

Hrólfur og Anna Guðný:  Spilafífl (Örn Arnarson)
 Fyrirlátið mér (Eysteinn Ásgrímsson, 
 bæn Lofts úr Galdra-Lofti) 
 Eg em Óðins sonur (aría Þórs úr Þrymskviðu)

 HLÉ

Herdís Anna og Anna Guðný: Vor hinsti dagur er hniginn (Halldór Kiljan Laxness)
 Barnagæla frá Nýja Íslandi (Halldór Kiljan Laxness)
 Einu sinni í sumar (aría Steinunnar úr Galdra-Lofti)*
 Haldiðún Gróa hafi skó (Halldór Kiljan Laxness)
 Kvöldvísur um sumarmál (Stefán Hörður Grímsson)

Kristinn og Anna Guðný:  Augu landsins (Jón Óskar)
 Á þjóðveginum (Halldór Kiljan Laxness)
 Þótt form þín hjúpi graflín (Halldór Kiljan Laxness)
 Vetrardagur (Stefán Hörður Grímsson)
 Bára blá (Magnús Grímsson, byggt á þjóðlagi)
 Gneistar sindra (Jóhann Sigurjónsson, aría  
 Gamla úr Galdra-Lofti)

 Sigurður Breiðfjörð (Halldór Kiljan Laxness)
 Tröllaslagur (forn karladans)

Fjöldasöngur: Maístjarnan (Halldór Kiljan Laxness)

*Texti eftir Jón Ásgeirsson úr óperunni Galdra-Lofti, sem byggð er á samnefndu leikriti Jóhanns Sigurjónssonar

SUNNUDAGUR | 12.07.2020 | KL. 17:00

LISTAMENN

Guðrún Jóhanna Ólafsdóttir

Hljómeyki

Matthías Stefánsson

Valgerður Guðnadóttir

Herdís Anna JónasdóttirGunnlaugur Bjarnason

Þorvaldur Örn Davíðsson

Anna Guðný Guðmundsdóttir

Eyjólfur Eyjólfsson

Stuart SkeltonSteinar Logi HelgasonSigurður Helgi Oddsson

Antonía Hevesi Bjarni Thor Kristinsson Cantoque Ensemble

Francisco Javier Jáuregui

Hrönn ÞráinsdóttirHrólfur Sæmundsson Kristinn Sigmundsson Matthildur Anna Gísladóttir

Dísella Lárusdóttir

LISTAMENN

ANNA GUÐNÝ GUÐMUNDSDÓTTIR, píanóleikari, brautskráðist frá Tónlistarskólanum í Reykjavík, 

þar sem kennarar hennar voru Hermína S. Kristjánsson, Jón Nordal og Margrét Eiríksdóttir, en 

þangað kom hún úr Barnamúsíkskólanum þar sem Stefán Edelstein var kennari hennar. Hún hélt 

síðan í framhaldsnám við Guildhall School of Music í London. Hún hefur síðan starfað á Íslandi við 

margvísleg störf píanistans, í kammertónlist, meðleik og sem einleikari. Hún kemur reglulega fram 

á Listahátíð í Reykjavík og hefur m.a. leikið á tónlistarhátíðunum Reykjavík Midsummer Music og 

Reykholtshátíð. Hún er píanóleikari Kammersveitar Reykjavíkur, hefur ferðast víða með henni og 

leikið inn á geisladiska en alls hefur hún leikið inn á um 30 diska með ýmsum listamönnum. Anna 

Guðný hefur auk þess leikið með Karlakór Reykjavíkur á vortónleikum þeirra í yfir 20 ár og leikur með 

hljómsveitinni Salon Islandus. Hún starfaði við tónlistardeild Listaháskóla Íslands frá stofnun hennar 

árið 2001 til ársins 2005 þegar hún var fastráðin við Sinfóníuhljómsveit Íslands. Í dag starfar hún 

einnig sem píanóleikari við Menntaskóla í tónlist. Anna hefur þrisvar sinnum verið tilnefnd til Íslensku 

tónlistarverðlaunanna og hlaut þau árið 2008 sem „flytjandi ársins“. 

ANTONÍA HEVESI, píanóleikari, er fædd í Ungverjalandi og útskrifaðist úr F. Liszt tónlistarakademíunni 

í Búdapest með meistaragráðu í kórstjórn og sem framhaldsskólakennari í söng og hljómfræði. 

Einnig stundaði hún orgelnám við Hochschule für Musik und darstellende Kunst Graz í Austurríki 

hjá Otto Bruckner. Hún hefur haldið fjölda tónleika sem orgelleikari og píanómeðleikari víðs vegar 

í Evrópu og Kanada. Hún hefur tekið þátt í meistaranámskeiðum í píanóundirleik og söng og spilað 

inn á geisladiska. Frá því í ágúst 2002 hefur Antonía verið listrænn stjórnandi og píanóleikari 

hádegistónleikaraðar Hafnarborgar, auk þess sem hún hefur komið fram á mörgum hádegistónleikum 

Íslensku óperunnar frá árinu 2009. Hún var ein af stofnendum ÓP-hópsins. Á undanförnum árum 

hefur hún tekið þátt í uppfærslum á 35 óperum, með Norðurópi, Litla óperukompaníinu, ÓP-hópnum 

og Íslensku óperunni. Hún er virkur píanó- og orgelmeðleikari í íslensku tónlistarlífi og kemur reglulega 

fram á tónleikum með einsöngvurum, kammerhópum og kórum.

BJARNI THOR KRISTINSSON er í hópi þeirra íslensku óperusöngvara sem náð hafa hvað lengst á 

erlendri grund. Hann hóf söngnám við Tónlistarskólann í Njarðvík hjá Ragnheiði Guðmundsdóttur og 

stundaði það áfram með hléum í Tónskóla Sigursveins og Söngskólanum í Reykjavík. Haustið 1994 

hélt Bjarni til frekara náms við óperudeild Tónlistarháskólans í Vín og naut þar leiðsagnar Helene 

Karusso og Curt Malm. Vorið 1997 var Bjarni síðan ráðinn sem aðalbassasöngvari Þjóðaróperunnar 

þar í borg. Þar var hann fastráðinn til þriggja ára og að þeim tíma liðnum sneri hann sér einungis 

að lausamennsku. Eftir að Bjarni gerðist lausamaður í söng hefur hann verið fastur gestur í 

Ríkisóperunni í Berlín, auk þess að koma fram í óperuhúsum í Chicago, París, Feneyjum, Verona, 

Flórens, Palermo, Róm, Lissabon, Barcelona, Hamborg, Dresden, München, Wiesbaden, Karlsruhe 

og Dortmund, til að mynda. Bjarni söng hlutverk Osmin í Brottnáminu úr kvennabúrinu hjá Íslensku 

óperunni haustið 2006 og fékk Grímuna sem „söngvari ársins“ fyrir hlutverkið. Þá tók hann þátt í 

flutningi á verkinu Edda 1 eftir Jón Leifs með Sinfóníuhljómsveit Íslands haustið 2006 og söng einnig 

með hljómsveitinni við opnun tónlistarhússins Hörpu. Framundan eru svo verkefni í Köln, Tókýó og 

Peking, svo eitthvað sé nefnt. Bjarni Thor er bæjarlistamaður Garðabæjar árið 2020.

CANTOQUE ENSEMBLE er sönghópur stofnaður árið 2017, með það að markmiði að flytja 

tónlist barokktímans í samstarfi við íslenskar og erlendar barokksveitir. Í hópnum eru margir 

af þekktustu söngvurum Íslands sem hafa sérhæft sig í flutningi barokktónlistar. Cantoque 

Ensemble hlaut tilnefningu til Íslensku tónlistarverðlaunanna fyrir fyrsta verkefni sitt, Purcell í 

norrænu ljósi, árið 2017.

DÍSELLA LÁRUSDÓTTIR, sópran, þreytti frumraun sína hjá Metropolitan-óperunni í New York 
í mars 2013, þar sem hún söng hlutverk Garsendu í óperunni Francesca da Rimini eftir ítalska 
tónskáldið Riccardo Zandonai. Síðan þá hefur hún fengið að spreyta sig í mörgum öðrum óperum og 
óperuuppfærslum á þessu merka sviði: m.a. sem Woglinde í óperum Richards Wagner, Rheingold og 
Götterdämmerung, þjónn í Die Frau ohne Schatten eftir Richard Strauss, fyrsti skógarálfur í Rúsölku 
eftir Antonin Dvorák og Lísa í La sonnambula eftir Vincenzo Bellini, Barena í óperunni Jenůfa eftir 
Leoš Janáček, Papagena í Töfraflautunni eftir Wolfgang Amadeus Mozart, Blümenmädchen í Parsifal 
eftir Wagner, Gianettu í L’elisir d’amore eftir Donizetti, Shadow Marnie í Marnie eftir Nico Muhly og 
Queen Tye í Akhnaten eftir Philip Glass. Þess má geta að Francesca da Rimini, Rúsalka, Marnie og 
Akhnaten voru sýndar í beinni útsendingu um allan heim í svokallaðri HD Live sýningu. Dísella hefur 
að auki komið fram sem einsöngvari í Carnegie Hall í New York og í Disney Hall í Los Angeles. Þá 
hefur hún einnig komið fram víða á tónlistarhátíðum í Bandaríkjunum. Dísella þreytti einnig nýverið 
frumraun sína á sviði í Evrópu, utan Íslands, þegar hún fór með hlutverk Lulu í samnefndri óperu eftir 
Alban Berg í óperunni í Róm á Ítalíu. Einnig söng hún titilhlutverk óperunnar Proserpine eftir Silviu 
Colasanti á Spoleto hátíðinni á Ítalíu 2019 en þess má geta að það var heimsfrumsýning þeirrar 
óperu. Dísella hlaut Íslensku tónlistarverðlaunin sem „söngkona ársins“ árið 2020. www.disella.org

EYJÓLFUR EYJÓLFSSON, tenór, lauk burtfararprófi í flautuleik og söng frá Tónlistarskóla Hafnarfjarðar 
og M.Mus. gráðu frá Guildhall School of Music and Drama. Fyrsta sviðsreynsla Eyjólfs var sem hundurinn 
Spakur í söngleiknum Kolrössu eftir Þórunni Guðmundsdóttur og fáeinum árum síðar þreytti hann 
frumraun sína á fjölum Íslensku óperunnar sem Skáldið í Skuggaleik Karólínu Eiríksdóttur og Sjóns. Meðal 
annarra hlutverka Eyjólfs á sömu fjölum má nefna Sellem í The Rake‘s Progress og Peppe í Pagliacci. 
Eyjólfur tók þátt í frumflutningi óperunnar Ragnheiðar eftir Gunnar Þórðarson og Friðrik Erlingsson í 
Skálholti, þar sem hann söng hlutverk Daða. Á Þjóðlagahátíð á Siglufirði söng Eyjólfur hlutverk Spóans 
í frumflutningi ævintýraóperunnar Baldursbráar eftir Gunnstein Ólafsson og Böðvar Guðmundsson. 
Baldursbrá var síðar flutt í Hörpu í samstarfi við Íslensku óperuna. Í sama húsi fór Eyjólfur svo með 
hlutverk Loka Laufeyjarsonar í óperunni Þrymskviðu eftir Jón Ásgeirsson og var í kjölfarið tilnefndur 
í annað sinn til Íslensku tónlistarverðlaunanna sem „söngvari ársins“. Á óperusviðum erlendis hefur 
Eyjólfur farið með hlutverk hjá Opera North í Leeds, English National Opera í London og English Touring 
Opera. Eyjólfur er virkur óratoríusöngvari bæði hér heima og víða um Evrópu. Nýlega fór hann með 
tenórhlutverk í Messías eftir Handel á tónleikaferðalagi um Norðurlöndin með Camerata Øresund og í 
Matteusarpassíu Bachs í Sant’Ambrogio basilíkunni í Mílanó. Hann söng Vetrarferðina eftir Schubert í 
samnefndu dansverki eftir brasilíska danshöfundinn Samir Calixto á Holland Dance Festival. Söng Eyjólfs 
má og finna á fjölmörgum geisladiskaupptökum. Meðal verkefna Eyjólfs á síðastliðnu starfsári ber helst 
að nefna hlutverk Don Curzios í Brúðkaupi Fígarós í uppfærslu Íslensku óperunnar við Þjóðleikhúsið og 
tónleikaferðalag um Frakkland og Sviss með tónlistarhópunum Gadus morhua og Voces Thules.

Spænski gítarleikarinn FRANCISCO JAVIER JÁUREGUI stundaði nám í klassískum gítarleik í Los Angeles 
og Madríd áður en hann útskrifaðist með meistaragráðu frá Guildhall School of Music and Drama í London, 
þar sem hann stundaði einnig nám í spuna og tíorbuleik. Javier hefur komið fram á tónleikum, bæði sem 
einleikari og flytjandi kammertónlistar, á Spáni, Ítalíu, Möltu, Íslandi, í Englandi, Skotlandi, Frakklandi, 
Bandaríkjunum, Marokkó og Suðaustur-Asíu. Hann hefur flutt gítarkonserta eftir Vivaldi og Rodrigo 
(Concierto de Aranjuez) og önnur verk með sinfóníuhljómsveitunum Schola Camerata og Santa Cecilia á 
Spáni, auk Sonor Ensemble. Javier, sem einnig er tónskáld, kemur reglulega fram með Guðrúnu Jóhönnu 
Ólafsdóttur, mezzósópran, sem Dúó Atlantica, með Elenu Jáuregui, fiðluleikara, sem Dúo Roncesvalles 
og loks með þeim báðum sem Trio Aglaia. Javier hefur tekið þátt í verkefnum í tónlistarmenntun á vegum 
Wigmore Hall í London frá árinu 2001. Hann er einn stofnenda Festival Internacional de Música de Navarra 
(FIMNa) á Spáni og Sönghátíðar í Hafnarborg. Hann kennir klassískan gítarleik við King´s College í Madríd 
og St. Louis University í Madríd, þar sem hann er yfirmaður tónlistardeildarinnar. www.javierjauregui.com

GUÐRÚN JÓHANNA ÓLAFSDÓTTIR, mezzósópran og listrænn stjórnandi Sönghátíðar í Hafnarborg, 
hefur komið fram á tónleikum vítt og breitt um Evrópu, í Suður-Ameríku, Bandaríkjunum og Afríku, 
í tónleikasölum svo sem Henry le Boeuf Hall í Bozar í Brussel, Auditorio Nacional de Música og 
Teatro Real í Madrid, Glinka sal Fílharmóníunnar og Belozelsky-Belozersky-höllinni í St. Pétursborg, 
Coliseo í Buenos Aires, Wigmore Hall og Royal Festival Hall í London. Hún hefur m.a. sungið með 
Sinfóníuhljómsveitum Íslands, Madrídar, Barcelona, Katalóníu, Sjónvarps- og útvarpshljómsveit 
Spánar, Sinfóníuhljómsveit St. Pétursborgar og Philharmonia Orchestra í London. Guðrún hefur sungið 
í óperum á Spáni, Bretlandi og Íslandi og frumflutt fjölda tónverka eftir íslensk og erlend tónskáld, sem 
mörg hver hafa verið samin sérstaklega fyrir hana. Hún myndar Dúó Atlantica með gítarleikaranum 
Francisco Javier Jáuregui og saman mynda þau Trio Aglaia með fiðluleikaranum Elenu Jáuregui. 
Guðrún syngur reglulega með Sonor Ensemble, sem samanstendur af hljóðfæraleikurum úr 
Sinfóníuhljómsveit Spánar, undir stjórn Luis Aguirre. Guðrún stundaði söngnám í Tónlistarskólanum 
í Reykjavík og Guildhall School of Music and Drama í London en þaðan lauk hún meistaragráðu frá 
söng og óperudeild skólans. Hún hefur hlotið Kathleen Ferrier ljóðasöngsverðlaunin í Wigmore Hall, 
The Miriam Licette Scholarship í Konunglega óperuhúsinu Covent Garden, 3. verðlaun í Concorso 
Vocale Internazionale di Musica Sacra í Róm, ljóðasöngsverðlaunin í hinni Alþjóðlegu söngkeppni 
Zamoraborgar á Spáni og verðlaun sem „besti flytjandi tónlistar eftir Rodrigo“ í Joaquín Rodrigo 
keppninni í Madríd. Söngur Guðrúnar hefur verið hljóðritaður á vegum RÚV, Sjónvarpsins, BBC, 
Spænska ríkisútvarpsins, Spænska sjónvarpsins og var hún einn af söngvurunum sem Sjónvarpið 
fjallaði um í þáttaröðinni Átta raddir. Hún hefur sungið inn á 16 geisladiska, m.a. á vegum 12 tóna, 
Smekkleysu, Naxos, ABU Records, EMEC Discos og Orpheus Classical. Guðrún er stofnandi og 
listrænn stjórnandi Sönghátíðar í Hafnarborg. www.gudrunolafsdottir.com / www.duoatlantica.com    

GUNNLAUGUR BJARNASON, baritón, er fæddur og uppalinn á Selfossi þar sem hann hóf söngnám sitt 
undir handleiðslu Hlínar Pétursdóttur, 16 ára gamall. Núna í vor lauk hann framhaldsprófi í söng frá 
Menntaskóla í tónlist, þar sem kennarar hans voru Þórunn Guðmundsdóttir og Sigrún Hjálmtýsdóttir 
en eftir sumarið byrjar hann í meistaranámi í söng við Konunglega konservatoríið í Den Haag í Hollandi. 
Árið 2017 lauk hann BA-prófi í íslensku og klassískum fræðum frá Háskóla Íslands. Gunnlaugur hefur 
sungið tvö burðarhlutverk í óperum á vegum Menntaskóla í tónlist, Prinsinn í Mærþöllu og Kölska í 
Sæmundi fróða en báðar óperur eru eftir Þórunni Guðmundsdóttur. Í janúar á þessu ári vann Gunnlaugur 
1. verðlaun í framhaldsflokki í söngkeppni Vox Domini, sem haldin er á vegum Félags íslenskra 
söngkennara á hverju ári. Hann vann líka aðalverðlaun keppninnar, titilinn „Rödd ársins“, og hlaut 
sérstaka viðurkenningu fyrir flutning á verki eftir staðartónskáld keppninnar, Gunnstein Ólafsson.

HERDÍS ANNA JÓNASDÓTTIR, sópran, lærði söng við Listaháskóla Íslands hjá Elísabetu Erlingsdóttur 
og við Hanns-Eisler tónlistarháskólann í Berlín, hjá Brendu Mitchell, Önnu Samuil, Juliu Varady 
o.fl. Að loknu námi var hún eitt ár við Alþjóðlega óperustúdíóið í Zürich og hlaut svo fastráðningu 
við Ríkisóperuna í Saarbrücken í Þýskalandi. Herdís hefur tekið þátt í fjölmörgum óperu- og 
söngleikjauppfærslum í Þýskalandi, Íslandi og Sviss. Á Íslandi hefur hún tvívegis sungið með Íslensku 
óperunni: Musettu í La bohème og Víólettu Valéry í La traviata. Herdís hefur einnig margsinnis komið 
fram á tónleikum, s.s. með Kammersveit Reykjavíkur, Caput-hópnum, á ýmsum tónlistarhátíðum, 
með Saarlensku ríkishljómsveitinni, Sinfóníuhljómsveit Íslands, Sinfóníuhljómsveit Færeyja og 
Sinfóníuhljómsveitinni í Canberra, Ástralíu, sem og með minni kammerhópum og hljóðfæraleikurum, 
auk þess að syngja í útvarpi og sjónvarpi. Herdís Anna hefur hlotið ýmsar viðurkenningar fyrir söng 
sinn, m.a. var hún valin „söngkona ársins“ í Saarbrücken vorið 2016 og á Íslandi hefur hún tvívegis 
verið tilnefnd sem „söngkona ársins“. Árið 2019 hlaut hún svo Grímuna fyrir túlkun sína á Víólettu hjá 
Íslensku óperunni. Á ferli sínum erlendis hefur Herdís öðlast mikla reynslu í flutningi á margs konar 
tónlist, jafnt ljóðasöng sem óperu, kirkjutónlist og belcanto, söngleikjum og samtímatónlist. Herdís er 
nú sjálfstætt starfandi og býr í Berlín í Þýskalandi.

Söngflokkurinn HLJÓMEYKI hélt sína fyrstu tónleika í Norræna húsinu 23. mars árið 1974. Hljómeyki 
skipaði sér þegar í fremstu röð íslenskra kóra og hefur á þeim áratugum sem liðnir eru flutt ógrynni 
verka af margvíslegu tagi, allt frá fjölradda kórmúsík endurreisnarinnar til íslenskrar rokktónlistar 
samtímans. Fyrstu árin starfaði hópurinn undir stjórn Rutar L. Magnússon og flutti þá aðallega 
veraldlega tónlist frá ýmsum löndum. Árið 1986 tók kórinn upp samvinnu við Sumartónleika í 
Skálholti og hefur síðan lagt mikla áherslu á flutning nýrrar íslenskrar tónlistar. Í Skálholti hefur 
Hljómeyki frumflutt tugi verka eftir mörg helstu tónskáld landsins og kórinn tekur iðulega þátt 
í öðrum hátíðum sem helgaðar eru nýrri tónlist, svo sem Myrkum músíkdögum og Norrænum 
músíkdögum. Á ferli sínum hefur Hljómeyki nokkrum sinnum tekið þátt í óperuflutningi og má þar 
nefna Dídó og Eneas eftir Purcell, Orfeus og Evridísi eftir Gluck, Orfeo eftir Monteverdi, La Clemenza 
di Tito eftir Mozart, Carmen eftir Bizet og Porgy og Bess eftir Gershwin. Síðastnefndu verkin söng 
kórinn með Sinfóníuhljómsveit Íslands en Hljómeyki hefur komið reglulega fram með hljómsveitinni 
á undanförnum árum, síðast í flutningi sveitarinnar á Hringadróttinssinfóníu Howards Shore. Þá hefur 
Hljómeyki komið fram með hljómsveitunum Todmobile, Sólstöfum, Skálmöld og Dúndurfréttum, 
ásamt því að vera í reglulegu samstarfi við Sinfóníuhljómsveit Norðurlands. Hljómeyki hefur gefið út 
sex geisladiska, með verkum eftir Hjálmar H. Ragnarsson, Þorkel Sigurbjörnsson, Báru Grímsdóttur, 
Jón Nordal og Sigurð Sævarsson. Nú í sumar gaf kórinn út úrval íslenskra kórperlna á Spotify 
undir nafninu Sumarkveðja og í október kom út tónlist við heimildamyndina Gósenlandið, einnig á 
Spotify. Hljómeyki hefur einnig flutt stór rússnesk verk m.a. Náttsöngva Rakhmaninovs, Kórkonsert 
Schnittkes, Púskinsveig eftir Sviridov og nú síðast stórvirkið Path of Miracles eftir Joby Talbot. 
Stjórnandi Hljómeykis er Þorvaldur Örn Davíðsson.

HRÓLFUR SÆMUNDSSON, barítón, hóf söngnám sitt við Söngskólann í Reykjavík og lauk síðar 
meistaragráðu í tónlist frá New England tónlistarakademíunni í Boston árið 2002. Hrólfur hefur komið 
fram í fjölmörgum óperuuppfærslum og á tónleikum víða um Evrópu, Ástralíu og í Bandaríkjunum, 
auk hérlendis. Frá árinu 2009 hefur Hrólfur aðallega starfað í Þýskalandi. Hrólfur hefur sungið inn á 
ýmsar hljómplötur og má þar helst nefna upptöku með tónlist John Tavener sem hlaut einróma lof, 
auk 8. sinfóníu Mahlers og þrjár plötur með íslenskri tónlist. Þá hefur hann komið fram í útvarpi og 
sjónvarpi bæði á Íslandi sem og í Bretlandi, Frakklandi og Þýskalandi. Á næstunni mun Hrólfur þreyta 
frumraun sína á Spáni, við Teatro Real í Madrid. Þá syngur hann hlutverk Macbeths í samnefndri 
óperu Verdis í Svíþjóð og einnig við óperuna í Melbourne.

HRÖNN ÞRÁINSDÓTTIR, píanóleikari, stundaði nám hjá Erlu Stefánsdóttur og síðar hjá Jónasi 
Ingimundarsyni í Tónlistarskólanum í Reykjavík. Í Þýskalandi stundaði hún nám við Tónlistarháskólann 
í Freiburg, þar sem hún lauk píanókennaraprófi með ljóðasöngsmeðleik sem aukafag, og síðar við 
Tónlistarháskólann í Stuttgart, þar sem hún lauk meistaragráðu við Ljóðasöngdeild skólans. Hrönn 
hefur komið fram á tónleikum víða sem einleikari, meðleikari og við flutning kammertónlistar, auk þess 
að hafa hljóðritað fyrir útvarp og leikið inn á geisladiska. Hrönn hefur verið virk í flutningi nýrrar tónlistar, 
m.a. á Myrkum músíkdögum og með kammersveitinni Ísafold, ásamt því að hafa frumflutt fjölda 
sönglaga. Hún hefur verið virk í uppeldisstarfi ungra söngvara, verið tónlistarstjóri uppfærslna síðustu 
ára hjá óperudeild Söngskólans í Reykjavík, þar sem ýmsar perlur óperubókmenntanna hafa verið fluttar. 
Hún hefur einnig ferðast víða um land síðustu misseri og kynnt óperutónlist fyrir grunnskólabörnum í 
öllum landshlutum. Hrönn er kennari við Söngskólann í Reykjavík og við Menntaskóla í tónlist.

KRISTINN SIGMUNDSSON, bassi, lagði stund á söngnám hjá Guðmundi Jónssyni, Helene Karusso 
og John Bullock. Hann hefur komið fram í óperu- og tónleikahúsum víðs vegar um heim í u.þ.b. 
þrjá áratugi, svo sem New York, San Francisco, Los Angeles, Mílanó, London, Berlín, Amsterdam, 
Brüssel, Tókýó og Peking. Þá hefur hann sungið yfir 100 óperuhlutverk. Kristinn hefur haldið marga 
ljóðatónleika á Íslandi, aðallega með Jónasi Ingimundarsyni. Saman hljóðrituðu þeir Svanasöng 
og Vetrarferð Schuberts, auk nokkurra diska með íslenskum og erlendum sönglögum. Hann 

hefur auk þess tekið upp Vetrarferðina með Víkingi Heiðari Ólafssyni. Af öðrum upptökum má 
nefna Don Giovanni og Töfraflautuna eftir Mozart undir stjórn Arnolds Östman, Jóhannesar- og 
Mattheusarpassíu Bachs með Franz Bruggen, Szenen aus Goethes Faust eftir Schumann undir stjórn 
Philippe Herreweghe, Fidelio undir stjórn Sir Colin Davis, Die Gezeichneten eftir Franz Schreker undir 
stjórn Lothar Zagrosek og, síðast en ekki síst, The Ghosts of Versailles eftir John Corigliano undir 
stjórn James Conlon. Sú upptaka vann til tvennra Grammy-verðlauna árið 2017. Kristinn hefur auk 
þess hlotið fjölda viðurkenninga en þar má nefna Philadelphia Opera Prize og Opernwelt-verðlaunin 
í Belvedere-óperusöngvarakeppninni í Vín árið 1983, Stämgaffeln – det klassiska svenska 
fonogrampriset árið 1991, Íslensku tónlistarverðlaunin, Riddarakross hinnar íslensku fálkaorðu, sem 
bæjarlistamaður Kópavogs, útflutningsverðlaun Forseta Íslands og Íslandsstofu, Grímuverðlaunin 
sem „söngvari ársins“ og heiðursverðlaun Íslensku tónlistarverðlaunanna.

MATTHILDUR ANNA GÍSLADÓTTIR, píanóleikari, lauk bakkalárgráðu í einleik frá Listaháskóla Íslands 
árið 2007 undir leiðsögn Peter Máté. Einnig lauk hún meistaragráðu í meðleik við Royal Academy of 
Music í London með Andrew West sem aðalkennara, auk meistaragráðu í óperuþjálfun frá Alexander 
Gibson Opera School í Royal Conservatoire of Scotland, þar sem hún hlaut James H. Geddes 
Repetiteur verðlaunin. Þar naut hún leiðsagnar Tim Dean og Oliver Rundell. Veturinn 2014-15 starfaði 
hún sem óperuþjálfi hjá Royal Conservatoire of Scotland. Matthildur er virkur flytjandi innlendis sem 
erlendis. Hún hefur komið fram á fjölda tónleika, ásamt því að koma að óperuuppsetningum, m.a. 
hjá Íslensku óperunni, Óperudögum, British Youth Opera, Clonter Opera, Lyric Opera Studio í Weimar, 
Scottish Opera og Royal Academy Opera. Matthildur starfar við tónlistardeild Listaháskóla Íslands og 
Söngskóla Sigurðar Demetz. 

MATTHÍAS STEFÁNSSON, fiðluleikari, stundaði nám við Tónlistarskóla Akureyrar frá fimm ára aldri 
til sextán ára aldurs. Fyrstu tíu árin hjá Lilju Hjaltadóttur og síðasta árið hjá Önnu Podhajska, ásamt 
því að sækja tíma til Guðnýjar Guðmundsdóttur. Matthías tók 7. stig í fiðluleik frá Tónlistarskólanum 
á Akureyri en lauk svo burtfararprófi frá Tónlistarskólanum í Reykjavík árið 2002, undir handleiðslu 
Mark Reedmann, auk þess að stunda nám í gítarleik við Tónlistarskóla F.Í.H. Matthías hefur verið 
starfandi tónlistarmaður síðan 2002, jafnt sem hann kennir á fiðlu og gítar. Hann hefur spilað á 
yfir 150 geisladiska, starfað með flestum þekktari tónlistarmönnum landsins og verið meðlimur 
í ýmsum hljómsveitum. Hann hefur tekið þátt í fjölda tónleikauppfærslna hjá Þjóðleikhúsinu, 
Borgarleikhúsinu, Íslensku óperunni, Íslenska dansflokknum, Sinfóníuhljómsveit Norðurlands, Caput 
og Sinfóníuhljómsveit Íslands.

SIGURÐUR HELGI ODDSSON, píanóleikari, stundaði nám við Tónlistarskóla Vestur-Húnavatnssýslu á 
Hvammstanga og Tónlistarskólann á Akureyri. Hann lauk framhaldsprófi vorið 2004 undir handleiðslu 
Marek Podhajski. Á árunum 2008 til 2011 stundaði hann framhaldsnám í kvikmyndatónlist, 
djasspíanóleik og hljómsveitarstjórn við Berklee College of Music í Boston. Meðal kennara hans voru 
hljómsveitarstjórinn Isaiah Jackson og píanóleikararnir Neil Olmstead og Bob Winter. Hann lauk þaðan 
B.Mus. gráðu, summa cum laude. Hann hefur starfað jöfnum höndum sem klassískur og rytmískur 
píanóleikari, ásamt því að stjórna kórum, kenna og semja tónlist í frístundum. Hann starfaði um tíma 
sem píanókennari og meðleikari við Listaskóla Mosfellsbæjar og frá því í febrúar 2018 hefur hann 
gegnt fullri stöðu sem píanóleikari við Söngskólann í Reykjavík. Í gegnum tíðina hefur hann komið að 
ýmsum óperu- og söngleikjauppfærslum hjá áhuga- og atvinnuleikfélögum en nú síðast stýrði hann 
hljómsveit fyrir uppfærslu Söngskólans í Reykjavík á Fiðlaranum á þakinu í febrúar 2020. Samhliða 
tónlistinni rekur Sigurður Helgi Sveiflustöðina, dansskóla í hjarta Reykjavíkur, sem sérhæfir sig í 
lindy hop og skyldum sveifludönsum. Hann er sömuleiðis stofnandi og aðalskipuleggjandi alþjóðlegu 
danshátíðarinnar Lindy on Ice sem hefur verið árviss viðburður á Íslandi síðan 2018. Þá kemur hann 
einnig reglulega fram með eigin hljómsveit, sem leikur blöndu af blús- og sveiflutónlist ásamt öðrum 
tegundum djasstónlistar frá fyrri hluta 20. aldar. 

STEINAR LOGI HELGASON, kórstjóri, lærði á píanó við Tónmenntaskóla Reykjavíkur, Nýja 
tónlistarskólann hjá Jónasi Sen og Tónlistarskólann í Reykjavík hjá Önnu Þorgrímsdóttur. Hann hóf 
nám í Tónskóla þjóðkirkjunnar árið 2010 og kláraði þar kirkjuorganistapróf og lauk síðar bakkalárgráðu 
úr kirkjutónlistarbraut Listaháskóla Íslands undir handleiðslu Björns Steinars Sólbergssonar. Steinar 
Logi stundaði framhaldsnám í kirkjutónlist við Konunglegu tónlistarakademíuna í Kaupmannahöfn, 
þar sem Hans Davidsson var hans aðalkennari. Steinar hefur stjórnað fjölda kóra og starfað víða 
sem organisti, píanisti og stjórnandi en Steinar stundar nú nám í kammersveitastjórnun í Konunglegu 
tónlistarakademíunni í Kaupmannahöfn. Steinar hefur áður unnið með Cantoque hópnum sem 
stjórnandi Jóhannesarpassíu eftir Johann Sebastian Bach með Barokkbandinu Brák.

STUART SKELTON, tenór, hefur komið fram í mörgum af helstu óperuhúsum heims, þar á meðal 
Metropolitan-óperunni í New York, Covent Garden, óperuhúsunum í Seattle og San Francisco, Ensku 
þjóðaróperunni (ENO), Parísaróperunni, Ríkisóperunni í Berlín, Deutsche Oper í Berlín, Teatro alla 
Scala og Vínaróperunni. Meðal hlutverka hans má nefna titilhlutverkin í Lohengrin, Parsifal og Peter 
Grimes, auk Florestan í Fidelio, Erik í Hollendingnum fljúgandi, Bakkus í Ariadne á Naxos, Max í Der 
Freischütz, Canio í Pagliacci og Siegmund í Niflungahringnum. Hann hefur tekið þátt í flutningi á Das 
Lied von der Erde eftir Mahler, Níundu sinfóníu Beethovens og sálumessum eftir Verdi og Dvorák. 
Skelton hefur komið fram með sinfóníuhljómsveitunum í Atlanta, Boston, Chicago, Cleveland, San 
Francisco og Montreal, með Fílharmóníusveitinni í Los Angeles, Sinfóníuhljómsveit Lundúnaborgar, 
BBC og sinfóníuhljómsveitunum í Sydney og Melbourne. Hann hefur komið fram á tónlistarhátíðunum 
í Edinborg, Baden-Baden, og Luzern og á BBC Proms, auk þess að vinna með hljómsveitarstjórum á 
borð við Vladimir Ashkenazy, Daniel Barenboim, Jiri Bèlohlavek, Christoph von Dohnányi, Christoph 
Eschenbach, Mariss Jansons, James Levine, Lorin Maazel, Ed Gardner og Sir Simon Rattle. Skelton söng 
hlutverk Peters Grimes á Listahátíð í Reykjavík 2015 en hann var tilnefndur til Olivier-verðlaunanna fyrir 
framúrskarandi frammistöðu í því hlutverki með Ensku þjóðaróperunni. Hann hefur í tvígang hlotið Sir 
Robert Helpman verðlaunin, fyrir túlkun sína á Siegmund í Niflungahring Wagners árið 2005 og aftur 
árið 2010 fyrir Peter Grimes með Opera Australia sem „besti karlsöngvari í aðalhlutverki“. Hann hefur 
verið tilnefndur til Grammy-verðlauna og hlotið verðlaunin Green Room Award 2010 fyrir A Streetcar 
Named Desire og „karlsöngvari ársins“ á International Opera Awards 2014. Skelton opnaði starfsár 
Metropolitan-óperunnar árið 2016, þar sem hann söng hlutverk Tristans í Tristan og Isolde.

VALGERÐUR GUÐNADÓTTIR, sópran, nam við Söngskólann í Reykjavík hjá Ólöfu Kolbrúnu Harðardóttur 
og hjá Lauru Sarti við framhaldsdeild Guildhall School of Music and Drama í London. Hún hóf söngferil sinn 
með hlutverki Maríu í West Side Story í Þjóðleikhúsinu 18 ára gömul. Síðan þá hefur hún sungið og leikið á 
ólíkum vettvangi, m.a. í sjónvarpi, hjá Þjóðleikhúsinu, Borgarleikhúsinu og Íslensku óperunni. Valgerður lék 
hlutverk Maríu í Söngvaseið í Borgarleikhúsinu og hlaut fyrir það Grímuna sem „söngvari ársins“. Valgerður 
hefur farið með mörg hlutverk á ferlinum, allt frá söngleikjum til óperu. Hún hefur í tvígang hlotið tilnefningu 
til Íslensku tónlistarverðlaunanna sem „söngkona ársins“ og hlaut þann heiður að vera fjallkona Reykjavíkur 
á þjóðhátíðardaginn árið 2014. Valgerður hefur sungið inn á fjölmargar hljómplötur og árið 2010 kom út 
sólóplata hennar, Draumskógur. Hún hefur leikið í barnaleikritum og tekið þátt í frumflutningi verka eins og 
barnaóperunni Björt í Sumarhúsi eftir Elínu Gunnlaugsdóttur og Þórarinn Eldjárn og sungið, jafnt því að leika, 
Disney-persónur eins og Pocahontas, Litlu hafmeyjuna og Mulan. Valgerður hefur haldið fjölda tónleika og 
komið víða fram sem einsöngvari hér heima og erlendis, m.a. á opnunarhátíð Hörpu 2011 og margsinnis með 
Sinfóníuhljómsveit Íslands, svo sem á jólatónleikum og Vínartónleikum hljómsveitarinnar. Þá söng Valgerður 
hlutverk Völvunnar í Völuspá, nýju tónverki eftir Þorvald Bjarna Þorvaldsson fyrir sinfóníuhljómsveit, sópran 
og kór, sem frumflutt var í Hofi á Akureyri 2016 og flutt í Færeyjum 2018. Hún fór í kjölfarið með hlutverk 
Christine Daaé í The Phantom of the Opera í Eldborgarsal Hörpu en fyrir það hlutverk hlaut hún tilnefningu til 
Grímunnar 2018. Valgerður leikur um þessar mundir titilhlutverkið í Mömmu klikk!, leikriti eftir samnefndri bók 
Gunnars Helgasonar, en hún var nýverið tilnefnd til Grímuverðlaunanna fyrir hlutverkið. 

ÞORVALDUR ÖRN DAVÍÐSSON, kórstjóri, útskrifaðist frá Tónlistarskólanum á Akureyri árið 2012 með 
framhaldspróf í píanóleik. Síðan hélt hann til höfuðborgarinnar og árið 2015 útskrifaðist hann með 
bakkalárgráðu í tónsmíðum frá Listaháskóla Íslands undir handleiðslu Tryggva M. Baldvinssonar. Þá 
hóf Þorvaldur Örn nám við Tónskóla þjóðkirkjunnar, þar sem hann er nú á lokastigum kantorsnámsins. 
Árið 2017 hóf Þorvaldur meistaranám í tónsmíðum en þar hafa kennarar hans verið Hreiðar Ingi 
Þorsteinsson og síðar Hugi Guðmundsson. Þorvaldur hefur lagt áherslu á kórtónsmíðar undanfarin 
ár og samið verk fyrir marga kóra. Þar að auki hefur hann fengist við kórstjórn og unnið sem kórstjóri 
við Langholtskirkju og stýrt Gradualekórnum og Graduale Nobili frá árinu 2017. Síðastliðna tvo vetur 
hefur hann einnig stýrt kórnum Hljómeyki. Þorvaldur hefur fengist við ýmis félagsstörf og er einn af 
stofnendum listakollektífsins Alvör.

